
Shri Nilastotram

ಶ್ರೀನೀಲಸ್ತೋತ್ರಂ ಅಥವಾ ಚಂದ್ರಕೃತಂ
ನೀಲನಾಗರಾಜಸ್ತೋತ್ರಂ

..ಅಥ ಶ್ರೀನೀಲಸ್ತೋತ್ರಂ ..

ಚಂದ್ರದೇವ ಉವಾಚ -

ನಮಸ್ತೇ ನಾಗರಾಜೇಂದ್ರ ನೀಲ ನೀಲೋತ್ಪಲದ್ಯುತೇ .

ನೀಲಮೇಘಚಯಪ್ರೇಕ್ಷ ನೀಲತೋಲಕೃತಾಲಯ .. 1..

ಫಣಾನಾಂ ತ್ವಂ ಶತೈರ್ನಾಗ ಶೈಭಸೇ ಸಪ್ತಭಿಃ ಸದಾ .

ಸಪ್ತಸಪ್ತಿರಿವಾರ್ಚಿಸ್ಮಾವ್ರಾಜಸೇ ತ್ವಂ ಗಭಸ್ತಿಭಿಃ .. 2..
ತ್ವಂ ನೀಲ ನೀಲಭ ವಿನೀತಪಾಪೈರ್ದೇವೇಶ ದೇವೈರಪಿ ನೇಕ್ಷ್ಯಸೇ ತ್ವಂ .

ನಾಗೇಂದ್ರ ಭೋಗೀಂದ್ರ ಇವಾಂಬರಸ್ಥೋ ಧ್ಯಾನೇನ್ ವಿದ್ವದ್ಭಿರಪೀಹಮಾನಃ .. 3..
ತ್ವಂ ನೀಲಯೋಗೇಶ ಇವಾಸನಸ್ಥೋ ವೇದಾರ್ಥವಿದ್ಭಿರ್ವಿವಿಧೈರ್ವಿಧಾನೈಃ .
ಸಂಸಾರಕಾರ್ಯೇಷು ಸುರಾಯಕೃದ್ಭಿರಾರಾಧ್ಯಸೇಮೋಕ್ಷಫಲಾಯ ವಿಪ್ರೈಃ .. 4..
ನಾಗೇಶ ನೀಲಾರ್ಚಿರಿವಾಮರೇಶೈರ್ವಿಜ್ಞಾಯಸೇ ಸೂರ್ಯ ಇವಾಂಬರಸ್ಥಃ .
ತ್ವಂ ನೀಲ ನೀಲಾರ್ಚಿರಿವೋಜ್ಜ್ವಲಶ್ಚ ಸುಭಕ್ತಕಾರ್ಯಾಣಿ ವಿಧಾಸ್ಯಮಾನಃ .. 5..
ದೃಷ್ಟೋ ಮಯಾ ಕಾರಣಮೇವ ದೇವ ಭೂಮೀಸಕಾಶಾತ್ಪತತಾ ಬಲೇನ .

ಸ್ಮೃತೋರ್ಚಿತೋ ಮೋಚಯ ಮೇಽತಿದುಃಖಾತ್ತ್ರಾಯಸ್ವ ಮಾಂ ಭೋಗಿಪತೇ
ನಮಸ್ತೇ .. 6..

ತ್ವಂ ನೀಲ ನೀರೌಘಚಯಪ್ರಕಾಶೋ ವಿರಾಜಸೇ ವಿಷ್ಣುರಿವಾಮರೇಶಃ .
ವಿಧಿರ್ವಿಧಾತಾ ರಮಸೇ ಫಣೀಶ ತ್ವಾಂ ವಾಸುದೇವಂ ಪ್ರಣತೋಽಮಿ ನಿತ್ಯಂ .. 7..

ತ್ವಾಂ ನೀಲನೀಲಾಂಬರ ನೀಲನತ್ರಮಾಕಾಶವತ್ಸರ್ವಗತಂ ಸುರೇಶಂ .

ಧ್ಯಾಯನ್ನರೋ ಯೋಽಪ್ಯಜಿತೇಂದ್ರಿಯೋ ವಾ ನಾಗೇಂದ್ರ ಮುಚ್ಯೇತ ತವ
ಪ್ರಸಾದಾತ್ .. 8..

ನೀಲ ತ್ವಾಮೇವ ವೇದಾರ್ಥೇ ಜಗುರ್ವೇದಾಃ ಸನಾತನಂ .

ದೇವಂ ಬಹು ಮುಮುಕ್ಷೂಣಾಂ ಕಾಮಿನಾಂ ಚಾರ್ತಸಾಧನಂ .. 9..

ತ್ವತ್ಪ್ರಕಾಶಂ ಯತೋ ಬ್ರಹ್ಮ ನಿರ್ಮಲಂ ನಿಷ್ಫಲಂ ಪರಂ .

ಸೂಕ್ಶ್ಮತೋ ವ್ಯೋಮನಿರ್ದಿಷ್ಟಂ ಸರ್ವಗಾತ್ರೈರಕೃತ್ರಿಮಂ .. 10..

ಶ್ರೀನೀಲಸ್ತೋತ್ರಂ ಅಥವಾ ಚಂದ್ರಕೃತಂ ನೀಲನಾಗರಾಜಸ್ತೋತ್ರಂ

ಅಕಿಂಚನೋ ವದಾನ್ಯಸ್ತ್ವಮತಿ ಸೂಕ್ಶ್ಮೋಽಸಿ ಚ ಪೃಥುಃ .
ಅರ್ಥಾಶ್ರಯೋ ಮಹಾರ್ಥಸ್ತ್ವಂ ಸ್ತವ್ಯಸ್ತಸ್ಯಾಕ್ಶರಸ್ಯ ಚ .. 11..

ಕುದ್ರೂಃ ಪುತ್ರ ಸಹಸ್ರೇಣ ನಾಗರಾಜೇಂದ್ರಶೋಭಿತಾ .

ತ್ವಯಾ ತು ರಾಜತೇಽತ್ಯರ್ಥಂ ವಿಷ್ಣುನೈವಾದಿತಿರ್ಯಥಾ .. 12..

ತ್ವಮೇವ ತಪಸಾಽತ್ಯರ್ಥಂ ತಥಾ ವಿದ್ಯೋತಸೇ ಪ್ರಭೋ .

ತೋಯಂ ಹಿಮಂ ಶೀಕರಾಂಶ್ಚ ತಥಾ ಮುಂಚಸಿ ಧಾರ್ಮಿಕ .. 13..

ಪ್ರಜಾಪತಿಃ ಕಶ್ಯಪೋ ಹಿ ಸರ್ವಭೂತಪಿತಾ ಪ್ರಭುಃ .
ತ್ವಯಾ ತು ಶೋಭತೇಽತ್ಯರ್ಥಂ ಪುತ್ರೇಣಾತ್ಯಂತಧಾರ್ಮಿಕಃ .. 14..
ತ್ವಯಿ ಧರ್ಮಶ್ಚ ಸತ್ಯಂ ಚ ಕ್ಶಮಾ ಚ ಸತತಂ ಪ್ರಭೋ .

ದೇವಾಸುರವಿಮರ್ದೇಷು ಶತಶೋಽಥ ಸಹಸ್ರಶಃ .. 15..
ತ್ವಯಾ ವಿನಿಹತಾ ದೈತ್ಯಾ ದೇವಬ್ರಾಹ್ಮಣಕಂಟಕಾಃ .
ವರದಸ್ತ್ವಂ ವರೇಣ್ಯಶ್ಚ ಬಲಾರಿರ್ಬಲಹಾ ವಿಭುಃ .. 16..
ಭಕ್ತಾನುಕಂಪೀ ಭಕ್ತಶ್ಚ ದೇವ ದೇವೇ ಜನಾರ್ದನೇ .

ತಸ್ಯಾತಿದಯಿತಶ್ಚಾಸಿ ಯಥಾ ನಾಗಃ ಸ ವಾಸುಕಿಃ .. 17..
ಧನದಸ್ತೇ ಸಖಾ ನಾಗಯಥಾ ಶರ್ವಸ್ಯ ನಿತ್ಯದಾ .

ಧನದಶ್ಚಾಸಿ ಭಕ್ತಾನಾಂ ಧನೇಶ ಇತಿ ವಿಶ್ರುತಃ .. 18..
ನಾಗಾನಾಂ ತ್ವಂ ಗತಿರ್ನಿತ್ಯಂ ದೇವಾನಾಮಿವ ವಾಸವಃ .
ಭಕ್ತಿಮಾನಸ್ಮಿ ತೇ ನಿತ್ಯಂ ತ್ವಂ ಚ ಜಾನಾಸಿ ಧಾರ್ಮಿಕ .. 19..

..ಇತಿಶ್ರೀನೀಲಮತಪುರಾಣೇನೀಲಸ್ತೋತ್ರಂಅಥವಾಚಂದ್ರಕೃತಂ ನೀಲನಾಗರಾಜಸ್ತೋತ್ರಂ
ಸಂಪೂರ್ಣಂ ..

